
Raivatamanukritam Narayana Stotram

రైవతమనుకృతం  నారాయణస్తోత్రమ్

శ్రీనారాయణ  ఉవాచ ।
శ‍ృణు లక్ష్మి ! రైవతాఖ్యో  మనుర్వైకుణ్ఠమాప్తవాన్   ।
తుష్టావ  చ మహాప్రేమ్ణా  దయాలుం మాం త్వయాఽన్వితమ్ ॥ ౧॥
నమః సచ్చిత్స్వరూపాయానన్దసన్దోహవార్ధయే    ।
నమోఽస్త్వేకస్వరూపాయోభయరూపాయ తే నమః ॥౨॥
నమో హిరణ్యకేశాయ శ్మశ్ర్వశ్మశ్రుమతే   నమః ।
నమః స్తన్యాఽస్తన్యవతే బీజాఽబీజధృతే నమః ॥ ౩॥
నమో బహిః ప్రచిహ్నాయాబహిశ్చిహ్నాయ  తే నమః ।
నమో విశ్వక్ప్రవాలాయ క్వచిద్బాలాయ తే నమః ॥ ౪॥
నమో దక్షిణసత్త్వాయ ।
వామసత్త్వాయ తే నమః ।
నమ ఊర్ధ్వస్వరూపాయానూర్ధ్వరూపాయ   తే నమః ॥ ౫॥
నమ ఆధేయరూపాయాధారరూపాయ తే నమః ।
నమో ద్విదలరూపాయాఙ్కురప్రసూతయే  నమః ॥౬॥
నమో వైకుణ్ఠవాసాయ   కుణ్ఠవాసాయ  తే నమః ।
నమో మానసరూపాయ భక్తరూపాయ తే నమః ॥ ౭॥
నమస్తే కరుణాసిన్ధో నమః సౌరాష్ట్రవర్ధినే   ।
నమో రైవతవాసాయ  దామోదరాయ తే నమః ॥౮॥
నమః పత్నీవ్రతాఖ్యాయ  నమః కృష్ణాయ  విష్ణవే  ।
నమోఽనన్తస్వరూపాయ మమాన్తర్యామిణే నమః ॥౯॥
స్వతన్త్రస్త్వం   మహావిష్ణో న జానే త్వం కిమిచ్ఛసి ।
భక్తో యదర్థమాహూతస్తద్వై   విధాతుమర్హసి  ॥ ౧౦॥
దాసోఽయం కృపయా విష్ణో నేయః పారం భవాధ్వనః ।

యత్ర తే చరణౌ స్తస్తద్దేశో   మే హ్యరణం భవేత్ ॥ ౧౧॥
న వై త్యాజ్యః కృపానాథ దాసోఽయం శరణాగతః ।
కరుణయా గృహీతోఽయం న వై తం త్యక్తుమర్హసి  ॥ ౧౨॥
యదిష్టం  క్షేమకృల్లోకే  తదిష్టం  సంవిధీయతామ్ ।
ఇతి స్తుత్వా విరరామ రైవతో  భక్తసత్తమః  ॥ ౧౩॥
ఇతి శ్రీలక్ష్మీనారాయణీయసంహితాయాం ప్రథమే  కృతయుగసన్తానే ౫౫-అధ్యాయాన్తర్గతం
రైవతమనుకృతం  నారాయణస్తోత్రం  సమ్పూర్ణమ్  ।
లక్ష్మీనారాయణీయసంహితా । ఖణ్డ ౧। అధ్యాయ ౫౫/౧-౧౩॥

